
ᐃᓐᓇᐅᔪᓯ, ᐅᖃᖃᑎᑦᑎᔨ, ᐃᓚᒋᔭᐅᔪᑦ ᒪᓕᒐᓕᐅᕐᕕᖕᒥᑦ, ᖃᐃᖁᔭᐅᓯᒪᔪᑦ, 

ᑐᙵᓱᒃᑎᑉᐸᓯ ᓇᓗᓇᐃᕐᓗᓯᓗ ᒪᒃᐱᖅᑕᐅᓂᖓ ᐊᐃᑉᐸᖓᓂᒃ ᑲᑎᒪᑎᓪᓗᒋᑦ 

ᑎᓴᒪᙵᓐᓂᒃ ᓄᓇᕗᑦ ᒪᓕᒐᓕᐅᕐᕕᖓᓂᒃ.  

 

ᐱᒃᑯᒋᑦᑎᐊᖅᐸᕋ ᓄᓇᕗᒻᒥᐅᑦ ᐱᔨᑦᑎᕋᒃᑭᑦ ᐊᓕᐊᓇᐃᒍᓱᑦᑎᐊᖅᐳᖓᓗ ᓯᕗᒻᓕᕐᒥᒃ 

ᑲᒥᓯᓇᐅᑉ ᐅᓂᑳᓕᐊᖓᓂ ᑕᕝᕙᓂ ᒪᓕᒐᓕᐅᕐᕕᒋᔭᑦᑎᓐᓂᒃ 

ᒐᕙᒪᑖᕆᓕᓵᓚᐅᖅᑕᑦᑎᓐᓂᒡᓗ.  

 

ᓄᓇᕗᖑᓚᖅᑎᓪᓗᒍ ᓇᓪᓕᐅᓐᓂᖅᓯᐅᖅᑎᓪᓗᑕ ᐊᕐᕋᒍᖓᓂᒃ 15-ᓂᒃ, ᒪᒃᑯᒃᑐᑦᑎᓐᓂᒃ 

ᐱᒻᒪᕆᔭᖃᖅᐳᒍᑦ, ᐃᓕᖅᑯᓯᖃᑦᑎᐊᖅᖢᑕ ᐅᓂᒃᑳᒃᓴᑦᑎᐊᕙᐅᓪᓗᓂᓗ ᓄᓇᑦᑎᓐᓂᒃ. 

ᐃᑲᔪᖅᑎᒋᑦᐊᖅᖢᑕ, ᓄᓇᕗᒥᑦ ᑲᔪᓯᑎᐊᖅᐳᒍᑦ ᖃᐅᔨᒪᓂᕆᔭᖏᑦᑎᓐᓂᒃ 

ᐊᓯᔾᔨᖅᐸᓪᓕᐊᓂᖓᓂᒃ. ᖃᐅᔨᒪᑦᑎᐊᖅᖢᑕ ᐊᒃᓱᕈᓐᓇᖅᑐᖃᐃᓐᓇᖅᑐᖅ.  

 

ᒪᓕᒐᓕᐅᖅᑎᐅᓚᖅᓯᒪᔪᑦ ᐱᑯᒋᑦᐊᖅᐸᕗᑦ ᐱᔪᓐᓇᓂᕆᔭᖏᑦ 

ᑲᔪᓯᑦᑎᐊᖏᓐᓇᕐᓂᐊᖢᑎᓪᓗ, ᐱᔭᕆᐊᖃᖅᑕᑦᑎᓐᓂᒃ ᓇᓗᓇᐃᖅᑕᑲᐅᑎᒋᔭᕆᐊᖃᕐᒪᑕ 

ᓯᕗᓂᑦᑎᓐᓃᓱᔭᕐᓂᐊᖢᓂᓗ.  

 

ᐊᔾᔨᒋᔭᐅᖏᑦᑐᒦᑉᐳᒍ; ᐃᓕᓐᓂᐊᓚᐅᖅᓯᒪᔭᑦᑎᓐᓂᒃ ᐊᑐᖅᑕᐅᕈᓐᓇᖅᖢᑕ ᐱᐅᔪᒧᓪᓗ 

ᐊᓯᔾᔩᑦᑎᐊᕈᓐᓇᖅᑐᒥᒃ ᑕᑯᓇᒍᓇᖅᓗᓂ ᐃᓅᖃᑎᒌᑦ ᐊᓯᔾᔨᖅᐸᓪᓕᐊᑎᓪᓗᒍ ᐊᒻᒪ 

ᑮᓇᐅᔭᓕᕆᓂᒧᓪᓗ.  

 

ᑲᔪᓯᓐᓇᕐᓂᐊᖅᒍᑦ ᐃᓄᐃᑦ ᐅᒃᐱᕆᔭᖏᓐᓂᒃ ᐃᑲᔪᖅᑕᐅᓗᑕ ᐱᓕᕆᖃᑎᒌᑦᑎᐊᓗᑕ 

ᓯᕗᓂᒃᓴᖃᑦᑎᐊᖁᓗᑕ.  

ᐊᑕᐅᑎᑦᑯᑦ, ᑲᑎᒪᑎᓪᓗᒋᑦ ᖁᓚᖏᑦᑎᐊᖅᑐᑦ ᐱᓕᕆᐊᕆᔭᖓᑦ: ᓄᓇᕗᑦ ᐱᔭᕆᐊᖃᑕᖏᑦ 

ᑲᒪᒋᔭᔪᒪᓪᓗᑎᒃ ᓇᖕᒥᓂᖅ: ᐱᔪᓐᓇᓂᖃᑦᑎᐊᕐᓗᑎᒃ ᑭᒡᒐᖅᑐᐃᑦᑎᐊᕐᓂᒃᑯᑦ 

ᐅᖃᕈᓐᓇᕐᓗᓂ ᓄᓇᓕᒫᓂᒃ ᖃᓄᐃᖏᑦᑎᐊᕐᓗᑎᒃ ᓱᓕᔪᓂᒃ ᐋᔩᖃᑎᒌᓂᒃᑯᑦ.  

 

ᐱᓚᑦᑕᖅᑐᓄᓕᕋᖅᑐᓂᒃ ᐃᓱᒪᒃᓴᖅᓯᐅᕐᓂᒃᑯᑦ ᐱᓕᕆᐊᖃᑦᑕᖅᑕᑕᒥᓂᒃ ᐅᔾᔨᕐᓇᕈᑎᓂᒡᓗ: 

ᖃᓄᐃᖏᑦᑎᐊᖁᓗᑕ ᑭᒡᒐᖅᑐᐃᔨᕗᑦ ᓄᓇᓕᓕᒫᓂᒃ ᓂᐱᖃᕈᓐᓇᓗᓂᓗ 

ᐊᑭᑦᑐᕋᐅᑎᑎᐊᕙᐅᔪᓐᓇᖅᑐᓂᒡᓗ ᓯᕗᓂᒃᓴᑦ ᖃᓄᐃᓕᖓᓂᐊᓂᕆᔭᖓᑦ.  

  

ᓯᕗᓪᓕᐅᔾᔨᓇᓱᐊᖅᐳᑦ ᒐᕙᒪᕗᑦ ᐃᓱᒪᒋᔭᐅᔪᓂᒃ ᐊᑕᐅᑎᒃᑯᓪᓗ ᓯᕗᒧᑦ ᑲᔪᓯᓚᖅᑕ 

ᐊᑕᑦᑎᒃᑯᑦ. ᓯᕗᓗᑕ, ᐱᓇᓱᐊᕐᓗᑕ, ᓄᓇᕗᒥᐅᒃ ᐃᓂᖃᑦᑎᐊᓕᕐᓗᑎᒃ ᕿᑐᕐᖓᑎᓐᓄᑦ, 

ᐃᕐᖑᑕᑦᑎᓐᓄᑦ, ᓄᓇᕗᒻᒥᐅᓕᒫᓄᓪᓗ.  

 

ᑎᓴᒪᙵᓂᒃ ᑲᑎᓐᓂᕆᔭᖓᑦ ᐊᐃᑉᐸᖓᓂᒃ ᑲᑎᒪᓂᐅᔪᒥᒃ, ᐅᑭᐅᖅᑕᖅᑐᒥᐅᑦ 

ᐃᖅᑲᓇᐃᔭᖅᑎᖏᓐᓄᑦ ᐃᑲᔫᓯᐊᑦ ᐱᔨᑦᑎᕋᖅᑕᐅᓂᕐᒧᖅ ᐸᕐᓇᐅᑎ ᐱᖁᔭᓂᒃ ᒐᕙᒪᒃᑯᑦ 

ᓴᖅᑭᑎᑦᑎᕗᖅ. ᑖᓐᓇ ᐱᖁᔭᖅ ᐃᑲᔪᕋᓱᐊᖅᐳᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᓄᑦ ᐊᒻᒪ 

ᑮᓇᐅᔭᒃᓴᕈᑕᐅᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᖁᕝᕙᕆᐊᖅᑎᑦᑎᕗᖅ ᑮᓇᐅᔭᖏᑦ 

ᐊᑭᓖᓂᐊᕈᑎᖏᓐᓄᑦ ᐃᖅᑲᓇᐃᔭᕈᓐᓃᖅᑎᓪᓗᒋᑦ.  

 

ᓄᓇᓕᓕᒫᑦ ᐱᔭᕆᐊᖃᖅᐳᑦ ᕿᒥᕐᕈᔪᓐᓇᑦᑎᐊᕐᓗᓂ ᐊᒃᓱᕈᑎᒋᔭᑦᑎᓐᓂᒃ ᓄᓇᓖᑦ 

ᐱᕋᔭᖅᑕᐅᓕᒪᓂᕐᒧᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᑎᑦᑎᐊᖅᐳᑦ ᐱᔭᕆᐊᖃᖅᑕᐃᓐᓇᖏᓐᓂᒡᓗ.  

 

ᒪᓕᒐᕐᒥᒃ ᓱᕋᐃᔪᓄᑦ ᐃᓱᒪᒃᓯᐅᖅᐳᒐᑦ ᐱᖁᔭᒃᓴᓕᐅᖑᒐᔭᖅᑐᒥᒃ ᓴᖏᓂᖅᑖᑎᒐᔭᖅᑐᒥᒃ 

ᐸᓖᓯᓂᒃ ᐱᔪᓐᓇᓂᖃᓕᖅᑎᑦᑎᓗᑎᒃ ᓇᖕᒥᓂᖁᑎᒋᔭᕐᒥᑦ ᐊᓂᑎᑦᑎᔪᓐᓇᕐᓗᑎᒡᓗ.   

 

ᐱᕙᓕᐊᑦᑎᑦᑎᐊᖅᐳᒍᑦ ᑲᒪᒋᔭᐅᓂᖓ ᐃᓕᓴᕆᔭᐅᔪᖅ ᐅᖃᐅᓯᕐᓂᒃ ᐱᖁᔭᖓᓂᒃ ᐊᒻᒪ 

ᐃᓄᐃᑦ ᐅᖃᓯᐅᖓᓂ ᓴᐳᒻᒥᕐᓂᖅ ᐱᖁᔭᖓᓂᒃ. ᑲᔪᓰᓐᓇᖅᐳᒍᑦ ᐊᐅᓚᑦᑎᓇᓱᐊᖅᖢᑕ 

ᐅᖃᐅᓯᓕᕆᓂᕐᒧᑦ ᑮᓇᐅᔭᓂᒃ ᐱᓕᕆᐊᕆᔭᐅᓂᖓᓗ ᑲᒪᒋᓪᓗᑎᑯᓪᓗ ᕿᒥᕐᕈᓪᓗᑎᒃᑯᓪᓗ 

ᐊᖏᖅᓯᒪᔭᑦᑎᓐᓂᒃ ᐅᖃᓯᐅᓕᕆᓂᕐᒨᖓᔪᓂᒃ ᐊᑐᐊᒐᕐᓂᒃ, ᐱᕙᓪᓕᐊᔪᓂᒃ 

ᐱᔨᑦᑎᖅᖢᑎᒃᑯᓪᓗ ᐃᖅᑲᓇᐃᔭᕐᕕᑦ ᐊᒻᒪ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔨᑦ, ᒪᓕᒡᓗᒍ 

ᐅᖃᐅᓯᕗᑦ ᐸᕐᓇᖅᑕᐅᓯᒪᔪᒥᑦ 2014-ᒧᑦ 2015-ᒥᑦ.  

 

ᐊᖏᖅᓯᒪᕗᒍᑦ ᐱᓇᓱᐊᖅᖢᑕ ᐃᓕᓐᓂᐊᕈᑎᓂᒃ ᐱᔨᑦᑎᕐᓂᕐᓗ ᓈᒻᒪᒃᑐᓂᒃ 

ᐊᑐᑎᖃᕈᓐᓇᑦᑎᐊᕐᓗᑎᒃ ᑮᓇᐅᔭᓕᐅᕈᓐᓇᕐᓂᕐᓗ ᑲᔪᑎᑦᑎᐊᕐᓗᓂ.  

 

ᒐᕙᒪᕗᑦ ᐊᑐᖃᑦᑕᖅᑕᖏᑦ ᓴᖏᓂᖅᑕᖅᑎᓇᓱᐊᖅᐸᕗᑦ ᕿᒥᕐᕈᓗᒋᓪᓗ ᒐᕙᒪᒃᑯᑦ 

ᐱᕙᓪᓕᐊᔪᑦ ᐃᓱᒪᒃᓴᖅᓯᐅᕈᑎᒋᓗᒍ ᑭᓱ ᐊᑐᑎᖃᑦᑎᐊᖅᐸᑦ, ᑭᓱ ᐋᖅᑭᒃᑲᓐᓂᕆᐊᖃᒪᖔᑦ, 

ᑲᔪᖏᖅᓴᐃᓗᒍᓗ ᕿᒥᕐᕈᔪᓐᓇᖁᓗᒍ ᐊᑐᐃᓐᓇᐅᔪᖃᓗᐊᖏᓐᓇᑦᑕ.  

 

ᑮᓇᐅᔭᓕᕈᓐᓇᕐᓂᖅ ᖃᓄᐃᑦᑐᓕᕋᔭᕐᓂᖓ ᒐᕙᒪᕗᑦ ᑮᓇᐅᔭᓂᒃ ᑐᓂᔭᐅᓯᒪᔪᑦ 

ᑲᑐᔾᔨᖃᑎᒌᓄᑦ, ᓄᓇᓕᖕᓄᑦ ᐃᓄᖕᓄᓪᓗ ᐱᓕᕆᑦᑎᐊᕈᓐᓇᖅᓯᖁᓗᒋᑦ ᐊᐅᓚᑕᖏᑦ.  

 

ᐊᐅᓚᑎᑦᑎᐊᕐᓂᖅ ᑐᑭᖃᕆᕗᖅ ᑲᔪᓯᓐᓇᕆᐊᖃᖅᑐᒍᑦ ᐋᖅᑭᑲᓐᓂᖁᓗ ᓈᒻᒪᒃᑐᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᕈᓐᓇᑦᑎᐊᓗᑎᒃ ᐊᒻᒪ ᐃᖅᑲᓇᐃᔮᒧᑦ 

ᐱᕙᓪᓕᐊᑎᐊᕋᓱᐊᕐᓂᒧᑦ.  

 

ᓴᖅᑕᐅᓚᐅᕐᓂᖓ ᐃᓄᒋᐊᓂᒃ ᐱᔨᑦᑎᕋᐊᓂᖅ ᐃᖅᑲᓇᐃᔭᑲᓂᕈᑎᒃᓴᓂᒃ ᐱᒋᐊᕈᑎᒥᒃ 

ᑐᕌᒐᖃᕐᒪᑦ ᐃᑲᔪᖅᑐᕈᑎᐅᓂᖓᓄᑦ ᓄᓇᕗᒻᒥᐅᓂᒃ ᐊᒻᒪᓗ ᐊᕿᒍᑕᐅᓪᓗᓂ 

ᓴᖅᑭᓚᐅᖅᑕᑦᑎᓐᓂᒃ ᑎᑎᕋᖅᓯᒪᔪᖅ 23 ᓄᓇᕗᑕᕈᑎᒥᒃ ᐃᖅᑲᓇᐃᔭᖅᑎᑕᕈᑎᒃᓴᓂᒃ 

ᐊᑐᐃᓐᓇᐅᑎᑦᑎᓯᒪᕗᑦ ᓄᓇᕗᒥᑦ ᓄᓇᑖᕐᓂᒃᑯᑦ ᐊᖏᕈᑎᖓᓂᒃ.  

ᓄᓇᕗᒥᐅᑦ ᐃᖅᑲᓇᐃᔭᕈᓐᓇᕐᒪᑕ ᓴᖅᑭᑎᑦᑎᖃᑦᑕᕐᓂᕐᒥᓂᒃ ᑭᒡᒐᖅᑐᐃᓂᕐᒥᒃ ᓴᖏᔪᒥᒃ 

ᐊᒻᒪᓗ ᐱᔭᕐᓂᖅᓂᖅᓴᒥᒃ ᐃᓄᒋᐊᓂᒃ ᐱᔨᓕᑦᑎᕋᓱᐊᓂᕐᒥᓂᒃ.  

 

ᓴᖅᑭᑕᐅᓯᒪᔪᖅ ᑲᔪᓯᕗᖅ ᐃᓕᓐᓂᐊᕐᓂᖅ ᐊᒻᒪᓗ ᓯᕗᓕᖅᑎᒃᓴᐅᓂᕐᒧᑦ ᑐᕌᒐᖃᕐᒪᑕ 

ᐱᓕᕆᔨᐅᒐᓱᐊᖅᖢᑎᒃ ᐃᖅᑲᓇᐃᔭᒃᓴᑦ ᓇᖕᒥᓂᖃᕐᒪᑕ ᐱᓕᕆᓕᒪᔪᓄᑦ 

ᐱᔨᑦᑎᕋᓱᐊᖅᖢᑎᒃ.  

 

ᐱᒃᑯᓇᕐᒪᑦ ᑕᒪᓐᓇ ᐃᓕᓐᓂᐊᑐᓕᕆᓂᖅ ᓂᐊᖁᖃᑕᐅᖕᒪᑦ ᑕᕝᕙᓂ ᑲᑎᒪᑎᓪᓗᒋᑦ 

ᒐᕙᒪᑦᑎᓐᓂᒃ ᐱᓇᓱᐊᖅᑕᖓᓂᒃ. ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᑦ ᓂᕆᐅᒃᐳᖓ 

ᑲᑎᒪᑎᓪᓗᒋᑦ ᕿᒥᕐᕈᔭᐅᓛᖅᑐᖅ.  

 

ᑲᓇᑕᓕᒫᒥᒃ ᓄᓇᕐᔪᐊᒥᒡᓗ, ᓴᖏᓂᖃᑦᑎᐊᕐᒪᑦ ᐃᓕᓐᓂᐊᕐᓂᖅ ᐊᒃᑐᐃᓂᕆᔭᖓᓗ 

ᑮᓇᐅᔭᓕᐅᕈᓐᓇᑦᑎᐊᕐᓂᕐᒥᓂᒃ ᐃᓄᖕᓄᑦ ᐊᑐᐃᓐᓇᐅᑎᑦᑎᔪᒥᓇᕐᒪᑦ ᐃᖅᑲᓇᐃᔭᒃᓴᐃᑦ 

ᐱᔭᕐᓂᕐᓂᖏᓐᓂᒃ ᓄᓇᕗᑦ ᓴᖅᑭᑎᑦᑎᕙᓕᐊᑎᓪᓗᒍ.  

 

ᓱᒃᑲᓂᖅᐹᖑᖃᑕᐅᒐᑕ ᐅᓄᖅᑐᓂᒃ ᓄᑕᖅᓂᒃ ᑲᓇᑕᒥᒃ, ᐅᒃᐱᕈᓱᒃᐳᒍᓪᓕ 

ᓯᕗᓪᓕᐅᑎᖃᓯᐅᑎᔭᕆᐊᖃᕐᒪᑕ ᓯᕗᓂᒃᓴᖏᓐᓂᒃ ᐋᖅᑭᒃᓱᑎᑦᑎᐊᕆᖃᒪᑕ 

ᐱᔪᓐᓇᖅᓯᓂᕐᒥᒃ, ᐃᑲᔪᖅᓱᕐᓗᑎᒃᑯᑦ ᐊᒻᒪᓗ ᐱᔪᒥᓴᐅᑎᒋᓗᒋᑦ ᐃᓕᓐᓂᐊᕈᑎᒃᓴᐃᑦ 

ᓯᓚᑦᑐᖅᓴᕐᕕᖕᓂᒃ, ᐃᖅᑲᓇᐃᔮᒧᑦ ᐊᑐᖅᑐᓂᒃ ᐱᓕᕆᐊᒃᓴᒃᑯᑦ ᐊᒻᒪᓗ ᐱᓕᕆᓕᒪᒃᓴᕐᓂᕐᒧᑦ.  

 

ᐊᔭᐅᖅᑐᕈᑎᒃᓴᑦᑎᐊᕙᐅᖕᒪᑦ ᐃᓕᓯᒪᓂᒃᑯᑦ ᐱᔪᓐᓇᕐᓂᖅ ᐊᒃᑑᑎᖃᑦᑎᐊᕐᒪᑦ ᓯᕗᒧᑦ 

ᐊᓪᓗᕆᐊᕈᑎᒃᓴᓂᒃ ᓇᓗᓇᐃᖅᓯᔪᒥᑦ ᐱᕙᓪᓕᐅᑕᐅᔪᓂᒃ ᓇᐅᒃᑯᑐᐃᓐᓇᖅ.  

ᓯᕗᓂᒃᓴᑦᑎᖕᓂᒃ, ᐃᓕᓐᓂᐊᕈᑎᒃᓴᑦ ᐋᖅᑭᒋᐊᕐᓂᐊᕐᓂᖏᓐᓂᒃ ᐅᖃᐅᓯᐅᕗᑦ. 

ᐱᔭᕇᖅᓯᔪᑎᒃᓴᑦ ᐃᓕᓐᓂᐊᕐᕕᖕᒥᑦ ᓇᓗᓇᐃᖅᓯᔪᑎᑦ ᐱᖃᓯᐅᑎᑦᑎᕗᖅ ᐃᓕᓐᓂᐊᕈᑏᑦ 

ᐃᓕᓴᕆᔭᐅᓗᑎᒃ ᐱᐅᓯᑎᓐᓂᖅ ᐃᓕᑉᐸᓪᓕᐊᓂᒃᑯᑦ.  

 

ᒐᕙᒪᕗᑦ ᓴᖅᑭᑎᑦᑎᕗᖅ ᐃᑲᔪᒃᑲᓐᓂᕈᑎᓂᒃ ᖃᐅᔨᓴᐅᑎᓂᒃ ᑖᓐᓇ ᖃᐅᔨᒋᐊᕈᑎ 

ᑐᑭᓯᔪᑎᒃᓴᐅᖕᒪᑦ ᐃᓕᓐᓂᐊᕐᓂᖅ ᓴᖅᑭᑉᐸᓕᐊᖕᒪᖔᑦ ᐊᒻᒪᓗ ᐃᓕᔾᔪᑎᒋᔭᐅᓯᓐᓈᖅᖢᓂᒃ 

ᓯᓚᑦᑐᖅᐸᓪᓕᐊᓂᕐᒧᑦ ᐊᒻᒪᓗ ᑐᑭᓯᑲᓐᓂᕈᑎᐅᓗᓂ ᐃᓕᓐᓂᐊᕈᑎ ᐊᑐᕐᓂᖏᓐᓂᒃ.  

 

ᐅᓄᖅᓯᒋᐊᕐᓂᖏᑦ ᐊᖏᔪᖅᑳᑦ ᐊᖏᖅᓯᒪᕙᓪᓕᐊᖕᒪᑕ, ᖃᑕᙳᑎᒌᑦ, ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐅᐸᓗᖓᐃᔭᖅᑕᖓᓂᒃ. ᐃᓕᓐᓂᐊᕐᕕᖏᑦ ᐃᓕᓐᓂᐊᖅᑎᑦ 

ᐱᔪᓐᓇᖅᓯᕚᓕᖁᓗᒋᑦ.  

 

ᐃᓄᒃᑎᑐᑦ ᐃᓕᓐᓂᐊᕈᓯᖏᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ ᑲᔪᓯᖁᔨᕗᒍᑦ 

ᓴᖅᑭᑎᑦᑎᓂᕐᒧᑦ, ᓄᓇᓕᖕᓂᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᐃᓐᓇᑦ 

ᐱᖃᑕᐅᖃᑦᑕᖁᓗᒋᑦ.  

 

ᓄᓇᕗᑦ ᐱᕈᖅᐸᓪᓕᐊᓂᖓᓄᑦ ᐃᓪᓗᓕᐅᕈᓐᓇᖅᓯᑎᑕᐅᖕᒪᖔᑕ ᐊᑐᐃᓐᓇᖅᑕᖃᕐᓗᓂᓗ, 

ᐃᖅᑲᓇᐃᔮᒧᑦ ᐱᒋᐅᖅᓴᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᓯᕗᒻᒧᐊᒃᓴᐃᑎᑦᑎᓇᓱᐊᖅᐳᑦ.  

 

ᐃᓄᑑᑎᑕᐅᖏᑦᑐᖅ ᐅᕝᕙᓘᓐᓃᑦ ᑖᔅᓱᒥᖓᑦᑕᐃᓐᓇᖅ ᑐᕌᒐᖃᖏᓚᖅ ᐱᔭᕇᖅᓯᑎᐊᓂᕐᒥᒃ 

ᐃᓕᓐᓂᐊᕐᕕᖕᓂᒃ ᖃᐅᔨᒪᔭᐅᓂᖓᓄᑦ ᐊᑐᖁᔭᐅᓯᒪᕗᖅ ᐱᖃᑕᐅᓯᒪᔪᓂᒃ 

ᐃᓕᓐᓂᐊᖅᑎᑦᑎᔨᓂᒃ, ᐊᖓᔪᖅᑳᓂᒃ, ᐃᓚᒌᓂᒃ, ᓄᓇᓕᖕᓂᒃ, ᑕᓯᐅᖅᑎᓂᒃ ᐊᒻᒪᓗ 

ᒐᕙᒪᐅᑉ ᐊᒃᑐᐊᔭᖏᓐᓂᒃ.  

ᐃᓕᓐᓂᐊᕐᓂᖅ ᖃᐅᔨᒪᔭᕗᑦ ᐊᑐᑎᖃᕐᓂᖅᐹᖑᒐᔭᖅᑐᖅ ᐃᓅᓯᑦᑎᓂᒃ. ᐃᒻᒥᓂ 

ᐱᓇᓱᐊᕈᓐᓇᖅᓂ ᐃᑲᔪᑎᐅᒐᔭᖅᐳᖅ ᐃᓄᒋᐊᓄᑦ ᐃᓕᓐᓂᐊᖅᑎᓪᓗᒋᑦ ᐊᒻᒪ ᓄᓇᓕᖕᓂᒃ 

ᑮᓇᐅᔭᓂᒃ ᐱᕈᐸᓪᓕᐊᔪᓐᓇᖅᓯᖁᓗᒋᑦ ᓯᕗᓂᑦᑎᓐᓂᒃ.  

 

ᒐᕙᒪᕗᑦ ᐅᒃᐱᕆᔭᖃᖅᑐᑦ ᓄᓇᓖᑦ ᒪᑭᒪᔪᓐᓇᑦᑎᐊᑐᓂᒃ ᓄᓇᓖᑦ ᖃᓄᐃᖏᑦᑎᐊᖅᑐᓂᒃ 

ᐃᓚᒌᑦ ᐃᓄᐃᓪᓗ ᐱᔪᓐᓇᕐᓂᖃᖅᑎᓪᓗᑎᒍᑦ ᐊᒻᒪ ᓄᓇᕗᒧᑦ ᐃᑲᔪᐅᑎᐅᖏᓐᓇᖅᑐᑦ 

ᐊᑐᖅᑕᐅᔪᓐᓇᖅᑐᓂᒃ.  

 

ᐃᒻᒥᓂᒃ ᐱᓇᓱᐊᕈᓐᓇᓯᑲᓐᓂᕐᓂᕐᒧᑦ ᐃᑲᔪᖅᑕᐅᒐᔪᒃᑐᓂᒃ ᕿᒥᕐᕈᓇᒍᓐᓇᕐᓂᕐᒥᒃ 

ᐃᓱᒪᒃᓴᖅᓯᐅᕈᑎᓂᒃ, ᑮᓇᐅᔭᓄᑦ ᐃᑲᔪᓯᐊᖃᑦᑕᖅᑐᓄᑦ ᐃᑲᔪᖅᑕᐅᓂᖏᓐᓂᖅᓴᐅᓕᕐᓗᑎᒃ 

ᒐᕙᒪᕗᑦ ᐃᑲᔪᕈᒪᖕᒪᑕ.  

 

ᐃᓄᐃᑦ ᐊᑲᐅᖏᓕᐅᕈᑎᑦ ᑐᓗᕈᑕᐅᖃᑦᑕᖅᑐᑦ ᐱᔾᔪᑎᒃᓴᕆᔭᐅᕙᒃᖢᑎᒃ ᐃᓚᒌᓂᒃ 

ᐊᔪᓕᕈᑎᖃᖅᑐᓄᑦ ᐋᓐᓂᖅᓯᕆᓂᕐᒧᑦ ᐊᒻᒪ ᐋᓐᓂᐊᖃᕐᔪᐊᖅᑐᓄᑦ ᒐᕙᒪᕗᑦ ᐃᓕᓴᕆᕙᐅᒃ.  

  

ᓴᖅᑎᑕᐅᕙᓪᓕᐊᖕᒪᑦ ᓄᓇᓕᖕᓂᒃ ᐃᖅᑲᓇᐃᔭᖅᑕᖃᕈᓐᓇᕐᓂᐊᕐᓗᑎᒃ ᐃᑲᔫᑎᐅᓂᐊᖅᑐᓂᒃ, 

ᐱᖅᑯᓯᑐᖃᒃᑯᑦ ᐊᒻᒪ ᓈᒻᒪᒃᓯᑎᐊᕐᓂᕐᒥᒃ ᐃᓅᑦᑎᐊᕋᓱᐊᕐᓂᕐᒧᑦ.     

 

ᓄᓇᕗᒻᒥᐅᑦ ᐊᑐᐃᓐᓇᐅᑎᑕᐅᓇᓱᒃᐳᑦ ᐋᓐᓂᐊᖃᖅᑕᐃᓕᓂᕐᒧᑦ ᖃᐅᔨᓴᖅᑕᐅᑎᑦᑎᓂᖅ.  

 

ᐱᓇᓱᐊᕋᓱᒃᑐᖃᖅᓯᒪᕗᖅ ᐃᑲᔪᕋᓱᐊᖅᖢᑎᒡᓗ ᓄᓇᕗᒥᑦ ᐃᒥᓃᖅᑕᐃᓕᒪᓂᕐᒧᑦ 

ᐸᕐᓇᐅᑎᐅᕙᒃᑐᒥᒃ ᐱᕙᓕᐊᓂᖃᕋᔭᖏᑦᑐᖅ ᑲᑐᔾᔨᖃᑎᒌᒃᑎᓐᓂᒃ; ᓄᓇᕗᑦ ᑐᙳᕕᒃ, 

ᐃᓅᓯᕐᒥᒃ ᐃᓵᒃᓯᓂᕐᒧᑦ ᑲᑎᒪᔨᖏᑦ, ᐸᓖᓯᒃᑯᑦ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖕᕕᒐᓚᖏᑦ  

ᐃᑲᔪᖅᑎᒌᒃᖢᑎᒃ ᓴᖏᑎᖕᒪᑕ ᐱᕙᓪᓕᐊᓂᕐᒧ, ᐱᓇᓱᐊᕐᓂᖅᓴᐅᔭᕆᐊᖃᓕᖅᑐᒍᑦ 

ᐃᒻᒥᓃᖅᑐᖃᓗᐊᓕᖅᑎᓪᓗᑕ. ᐸᕐᓇᖅᑕᐅᓯᒪᔪᖅ ᐊᑐᖅᑐᖅ ᒫᓐᓇ ᐃᓱᓕᕝᕕᒃᓴᖓ 

ᑭᒡᓕᖃᕐᒪᑦ ᑕᒪᑐᒪᓂ ᐊᕐᕌᒍᒥᒃ.  

 

ᑲᑐᔾᔨᖃᑎᒌᓕᑦᑎᐊᕐᓂᒃᑯᑦ ᐃᓕᓴᕆᓗᒍ ᐊᖏᖃᑎᒌᓂᒃᑯᑦ. ᑐᑭᓕᐅᖅᑎᑦᑎᐊᕙᐅᕗᖅ 

ᓄᓇᕗᒥᑦ ᓂᕿᑦ ᑎᑭᐸᓪᓕᐊᔪᓂᒃ ᖃᐅᔨᓴᖅᑕᐅᑦᑎᐊᕐᒪᑕ. ᑖᓐᓇ ᑲᑎᙵᑎᐊᕐᓂᖅ 

ᑭᒡᒐᖅᑐᐃᔪᓂᒃ ᐱᖃᓯᐅᔾᔨᒪᑕ. ᒐᕙᒪᒃᑯᑦ ᐃᖅᑲᓇᐃᔭᕐᕕᒐᓚᖏᓐᓂᒃ, ᓄᓇᕗᑦ ᑐᙵᕕᒃ 

ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᒃᑯᓐᓂᖔᖏᑦᑐᑦ ᐊᒻᒪ ᐊᑭᓕᖅᓱᖅᑕᐅᖏᑦᑐᑦ ᐊᒻᒪ 

ᓇᖕᒥᓂᕆᔭᐅᔪᑦ ᖁᕝᕙᕆᐊᖅᑎᑦᑎᓂᕐᒧᑦ ᓄᓇᓕᖕᓂᒃ ᓂᕿᑦᑎᐊᕙᖕᓄᑦ ᐱᕙᓕᐅᑕᐅᕗᖅ. 

 

ᑲᑐᔾᔨᖃᑎᒌᒃᑐᑦ ᓴᖅᑭᑦᑐᓛᖅᑐᑦ ᓄᓇᕗᒻᒥ ᓂᕿᖃᐃᓐᓇᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᒻᒪ 

2013-2016 ᖃᓄᐃᓕᐅᕐᓂᕐᓂᒧᑦ ᐸᕐᓇᐅᑎᒥᒃ, ᒐᕙᒪᕗᓪᓗ ᐃᑲᔪᖅᓱᓛᕈᒪᓪᓗᓂ.  

 

ᖁᕝᕙᕆᐊᖅᑎᑦᑎᓂᕐᒧᑦ ᓄᓇᓕᖕᓂ ᓂᕿᑦᑎᐊᕙᖕᓄᑦ ᐱᕙᓪᓕᐊᑎᑕᐅᕗᖅ.  ᐱᖁᔭᒃᓴᑎᒍᑦ 

ᑲᔪᓯᑦᑎᐊᕈᑕᐅᕗᖅ ᐊᑭᑭᓐᓂᖅᓴᒧᑦ ᓂᕿᑖᕈᓐᓇᖅᓯᔭᕆᐊᖃᖅᑎᓪᓗᑕ ᒐᕙᒪᒃᑯᑦ 

ᑲᓱᓰᓐᓇᕐᓂᐊᖅᑎᓪᓗᒋᑦ.   

 

ᐅᕙᓗᖓᐃᖅᓯᒪᙱᓐᓇᑦᑕ ᓄᓇᓕᖕᓂ ᐊᖏᒡᓕᕙᓪᓕᐊᑎᓪᓗᒍ ᐃᓄᒋᐊᒃᓯᓂᖏᑦ ᒪᓕᒡᓗᒍ.  

ᐱᓕᕆᓇᓱᐃᓐᓇᕋᑦᑎᒍᑦ ᑮᓇᐅᔭᑎᒍᑦ ᐊᑐᔅᓲᔭᕐᓂᐊᖅᑐᓂᒃ ᐃᒡᓗᓂ ᐊᒻᒪ ᓄᓇᓕᖕᓄᑦ 

ᐱᓕᕆᐊᖃᖅᑐᓂᒃ.   

 

ᓴᖅᑭᑕᐅᓂᖓ ᒐᕙᒪᒃᑯᓐᓂᑐᐊᖅ ᐱᔭᐅᓯᒪᙱᒻᒪᑦ, ᑭᓯᐊᓂ ᑲᔪᓯᑎᑕᐅᑦᑎᐊᖅᐳᒍᑦ 

ᐱᓕᕆᖃᑎᒌᒡᓗᑕ ᐊᓯᖏᑎᒍᑦ ᖃᐅᔨᒪᔭᕆᐊᖃᖅᑕᑦᑎᓐᓂᒃ ᐊᒻᒪ 

ᐱᕈᖅᐸᓪᓕᐊᔾᔪᑎᒋᓂᐊᖅᑕᑦᑎᓐᓂᒃ ᑮᓇᐅᔭᑎᒍᑦ. 

ᑲᔪᓯᓂᐊᖅᑎᓪᓗᒍ ᑮᓇᐅᔭᓕᐅᕈᑕᐅᓂᐊᖅᑐᓄᑦ ᑭᓯᐊᓂᑐᐊᖅ ᑲᑐᔾᔨᖃᑎᒌᒡᓗᑕ 

ᑲᔪᓯᑎᑦᑎᔪᓐᓇᓛᖅᐳᒍᑦ ᐱᕙᓪᓕᐊᑐᑦᑎᔪᓂᒃ ᓯᕗᓪᓕᐅᔾᔨᓗᑕ ᐱᔭᕆᐊᖃᓪᓚᕆᒃᑐᓂᒃ.  

 

2014-ᒥ ᑲᕙᒪᑐᖃᒃᑯᑦ ᑮᓇᐅᔭᑦ ᐊᑐᖅᑐᒃᓴᑦ, ᑲᓇᑕᒥ ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᒻᒧᑦ 

ᐊᖏᖅᓯᒪᓚᐅᖅᑐᑦ $419 ᒥᓕᐊᓐᓂᒃ ᐊᕐᕌᒍᓄᑦ 10ᓄᑦ ᑲᓇᑕ ᓴᓇᔭᐅᓂᖓᓄᑦ 

ᑮᓇᐅᔭᖅᑎᒍᑦ.  ᑮᓇᐅᔭᓕᐅᕈᑕᐅᔪᑦ ᐊᒃᑐᐃᓂᖃᑦᑎᐊᖅᑐᑦ.  ᑐᕌᖓᔪᓄᑦ 

ᐱᔭᕆᐊᖃᖅᑕᑦᑎᓐᓂᒃ ᓂᕆᐅᒃᐳᒍᑦ ᐱᓕᕆᖃᑎᒌᖕᓂᒃᑯᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ 

ᐃᑲᔫᑕᐅᓂᐊᖅᑐᓂᒃ. 

 

ᓯᕗᒧᑦ ᐊᑉᓗᖅᑕ ᐃᑲᔫᑎᖃᕐᓂᐊᖅᐳᖅ ᓄᑖᙳᖅᑎᑦᑎᓇᓱᐊᕐᓗᑎᒃ ᑮᓇᐅᔭᖅᑖᕋᓱᐊᕐᓂᕐᒧᑦ. 

ᑲᔪᓯᓗᑕ ᑮᓇᐅᔭᓄᑦ ᐱᕈᖅᐸᓪᓕᐊᓂᕐᒧᑦ ᐃᑲᔫᑎᐅᓂᐊᖅᑐᖅ . 

 

ᓄᓇᑦᑎᐊᕐᒥ ᐱᓕᕆᖃᑎᑲᖃᐃᓐᓇᕐᓂᐊᖅᑐᒍᑦ ᐅᑭᐅᖅᑕᖅᑐᒥ ᐅᔭᕆᐊᖕᓂᐊᕐᓂᓕᕆᓂᕐᒧᑦ 

ᐃᖅᑲᓇᐃᔭᕐᕕᖓᓄᑦ ᐱᕈᖅᐸᓪᓕᐊᓂᖓ ᐸᕐᓇᐅᑎᒥ.  

 

ᓇᖕᒥᓂᕆᔭᐅᔪᓄᑦ ᐃᑲᔪᖅᑎᒌᑦᑎᐊᕐᓂᖅ ᐅᒃᐱᕆᖕᒥᒐᑦᑎᒍᑦ ᒐᕙᒪᕗᑦ ᐊᒻᒪ 

ᐱᕈᖅᐸᓪᓕᐊᑎᑦᑎᓂᕐᒥᒃ ᐊᑐᐃᓐᓇᐅᔪᓂᒃ ᐊᑐᕈᓐᓇᑦᑎᐊᖅᑐᓂᒃ.  

 

ᓄᓇᕘᑉ ᓯᓚᑖᓂ ᐃᓕᓐᓂᐊᕐᓂᖃᑦᑎᐊᖅᑐᓂᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᑖᖃᑦᑕᖅᑐᑦ.  ᐃᓕᓐᓂᐊᕈᑎᕗᑦ ᐱᓕᒻᒪᒃᓴᕈᑎᕗᓪᓗ ᓇᖕᒥᓂᖃᖅᑎᐅᔪᓄᑦ 

ᐊᓯᖏᓐᓄᓪᓗ ᑲᑐᔾᔨᖃᑎᒌᒋᐊᖃᖅᑐᒍᑦ ᓄᓇᓕᖕᓂ ᐃᑲᔫᑎᐅᔪᓐᓇᖅᑐᓂᒃ 

ᐱᕈᖅᐸᓪᓕᐊᔾᔪᑎᒋᔪᓐᓇᖅᑕᑦᑎᓐᓂᒃ ᑮᓇᐅᔭᑎᒍᑦ.  

 

ᒐᕙᒪᑐᖃᒃᑯᑦ ᐊᖏᖃᑎᒌᒃᓯᒪᔪᑦ ᐃᖅᑲᓇᐃᔮᓂᒃ ᓴᖅᑭᑎᑦᑎᔪᓐᓇᕐᓂᕐᒧᑦ.  

ᐊᖏᖃᒌᒍᑕᐅᕗᖅ ᓄᓇᕗᒻᒥᐅᓂᒃ ᑮᓇᐅᔭᖅᑖᕈᓐᓇᖅᑎᑦᑎᓪᓗᓂ 

ᐃᑲᔪᖅᓱᖅᑕᐅᔪᓐᓇᖅᑎᑦᑎᓪᓗᓂᓗ ᐃᓕᓐᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᓪᓗ 

ᐃᖅᑲᓇᐃᔭᕈᓐᓇᓛᖁᓪᓗᒋᑦ. 

 

ᑲᓇᑕ-ᓄᓇᕗᑦ ᐃᖅᑲᓇᐃᔮᒧᑦ ᐃᑲᔫᑎ ᐱᒋᐊᖅᑎᑕᐅᓇᔭᖅᑐᑦ, ᐃᑲᔪᖅᑕᐅᓂᐊᕐᒪᑕ 

ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔪᑦ ᐱᓕᒻᒪᒃᑲᓐᓂᖁᔨᔪᓂᒃ ᐱᕚᓪᓕᖁᔨᔪᓂᓪᓕ 

ᐃᖅᑲᓇᐃᔭᖅᑎᒥᓂᒃ. 

 

ᐊᖑᓇᓱᖕᓂᒃᑯᑦ ᐃᖃᔪᖅᑕᐅᓂᖅ ᐃᓕᓴᕆᕙᕗᑦ ᐱᕙᓪᓕᐊᔪᓄᑦ ᐃᖕᒥᓐᓄᓪᓗ 

ᐊᐅᓚᑦᑎᔪᓐᓇᕐᓂᕐᒧᑦ.  ᐆᒪᔪᕐᓂᐊᕐᓂᖅ ᐊᐅᓚᑦᑎᓂᕐᒧᑦ ᐃᑲᔫᑎᑦ ᐊᑐᕈᓐᓇᑦᑎᐊᖅᑐᓂ.  

ᓄᓇᓖᑦ ᑮᓇᐅᔭᓕᐅᕆᐊᖃᕐᓂᐊᖅᑐᓂᒃ ᐱᖅᑯᓯᑐᖃᕗᑦ ᐊᖑᓇᓱᖕᓂᖅ ᑲᔪᓯᖁᓪᓗᒍ.   

 

ᐊᖑᓇᓱᖕᓂᕐᒧᑦ ᐃᑲᔫᑎᑦ ᐊᒻᒪ ᐊᒥᓕᕆᓂᕐᒧᑦ ᐱᓕᕆᐊᖅ ᕿᒥᕐᕈᔭᐅᓂᖓ ᐊᖏᖅᓯᒪᔭᕗᑦ.  

ᓄᓇᓕᒃᐳᑦ ᐊᔾᔨᒋᔭᐅᙱᓚᑦ ᐅᖓᓯᒌᖃᑦᑕᐅᑎᓪᓗᑎᒡᓗᔭ.  ᐊᔾᔨᒌᙱᑦᑐᓂᒃ ᓄᓇᓕᓕᒫᑦ 

ᐱᔭᕆᐊᖃᖅᑕᖏᑦ ᓴᙱᓂᖅᑖᖁᓗᒍ ᐃᓱᒪᒃᓴᖅᓯᐅᕈᓐᓇᖅᓯᖁᓪᓗᒋᓪᓗ.   

 

ᐱᓗᐊᖅᑐᒥ, ᐃᓄᑑᓗᓂ ᒐᕙᒪᕗᑦ ᐱᓇᓱᐊᖅᑕᖓ ᐱᕚᓪᓕᕈᓐᓇᙱᓚᖅ.  

ᑐᑭᓯᔪᓐᓇᖅᑐᓂᒃ ᑲᑐᔾᔨᖃᑎᖃᕆᐊᖃᖅᑐᒍᑦ ᐊᔾᔨᐅᙱᑦᑐᓂ ᐊᒃᓱᕈᑐᖃᖃᑦᑕᕋᑦᑕ 

ᓄᓇᑦᑎᓐᓂ.  ᓄᓇᑦᑎᓐᓂ ᐃᓕᖅᑯᓯᖅᐳᑦ ᖃᐅᔨᔭᐅᑦᑎᐊᖁᕙᕗᑦ ᖃᓄᐃᙱᑦᑎᐊᕐᓗᑎᒃ 

ᐱᕙᓪᓕᐊᔪᓐᓇᕐᓂᕐᒧᓪᓗ.   

 

ᓯᕗᒧᐊᖃᑎᒌᑦᑎᐊᓚᐅᖅᑕ ᓄᓇᕗᑦᑎᐊᕙᐅᖃᓪᓗᒍ. 

 

ᖁᔭᓐᓇᒦᒃ. 

 


